
ҚАЗАҚСТАННЫҢ ИНДУСТРИАЛДЫ – ИННОВАЦИЯЛЫҚ ДАМУЫ 

 

А.М. Аймұрза  

 

Л.Н. Гумилев атындағы Еуразия ұлттық  

университеті, Астана қ., Қазақстан 

 

Жаңалық пен ғылымды, технологияны, техниканы өндіріспен тығыз 

байланыстыру мақсатында Қазақстанда «Индустриалды-инновациялық даму» 

бағыты көзделген. Бүгінде біз үлкен мүмкіндіктері бар ел ғана емес, сол 

мүмкіндіктерді нақты жүзеге асырып отырған алып мемлекетке айналудамыз. 

Мемлекеттің бәсекеге қабілетін көрсететін басты көрсеткіш – оның 

экономикасы. Экономиканың бәсекеге қабілетті болудың басты бағыты – 

индустриалды-инновациялық экономика құру және шикізаттық емес секторды 

дамыта отырып, инновациялық процесстерге бет бұру. 

Дамыған индустриялы елдерде технологиялардан, құрал-жабдықтардан, 

кадрлар даярлаудан, өндірістерді ұйымдастырудан көрініс табатын жаңа ілімдер 

үлесіне ІЖӨ өсімінен 80-нен 95%-ына дейін келеді. Бұл елдерде жаңа 

технологияларды енгізу нарықтық бәсекелестіктің өзекті факторы өндіріс 

тиімділігін арттырудың және тауарлар мен кызметтер санасын жақсартудың 

негізгі құралы болып отыр. Қазіргі уақытта ғылымды көп қажетсінетін отандық 

өндірісті дамыту, бәсекеге қабілетті өнімдерді алуға бағдарланған ғылымды көп 

қажетсінетін жаңа технологияларды және ақпараттық технологияларды әзірлеу 

мен игеру республиканың өнеркәсіп пен ғылыми техникадағы әлеуетін сақтау 

мен дамыту есебінен ұлттық экономикалық кауіпсіздік мүдделерін қамтамасыз 

ету болып табылады. Қазақстанның ғылыми-технологиялық саясаты 

инновациялық үдерістерді жандандыруға, жаңа технологиялық құрылымдарды 

енгізуге өнеркәсіптегі жаңа қайта бөліністерді игеруге, ұлттық ғылыми-

техникалық әлеуетті жандандыруға, ғылым мен өндіріс арасындағы 

алшақтықты жоюға, индустриялық қызметті ынталандыруға, озық шетел 

технологиясының нақты трансферті мен халықаралық стандарттарды енгізуді 

қамтамасыз етуге бағытталған. Ғылыми техникалық салада кәсіпкерлік 

секторды қалыптастырмай инновациялық қызметті дамыту мүмкін емес. Соңғы 

жылдар ішінде өнеркәсіп өндірісі көлемінде және жұмыспен қамтылу санында 

шағын бизнес секторының үлесі өзгеріссіз қалып отыр және тиісінше 2,8-3,2% 

http://www.stat.kz/
http://kontrosha.net/137471290260807a.html
http://www.imf.org/external/np/2014/pifp/eng/031214.html

және 12,4-14,0%-ды құрап отыр, бұл индустриясы дамыған елдердегіден 

бірнеше есе аз. 

Индустриялық-инновациялық дамудың 2003-2015 жылдарға арналған 

стратегиясының негізгі бағыттары бойынша елімізде жұмыстар жүргізіліп 

келеді. Мемлекет жоғары технологиялы өндірістер қалыптастыруға, оның 

ішінде шетелдік те, салааралық та технологиялар трансфертінің тиімді жүйесін 

жасауға жәрдемдесу үстінде. Сонымен қатар, жоғары ғылыми-технологиялық 

әлеуеті бар ғылыми-техникалық және өнеркәсіптік ұйымдар мен кәсіпорындар 

желісі бар қалаларда қазіргі заманғы ғылыми және инновациялық 

инфрақұрылымды жасап, оның қазіргі заманғы элементтерінің қызметін 

(технопарктер, ұлттық ғылыми орталықтар, ғылыми-технологиялық аймақтар 

және c.c.) қолдауда. Индустриядан кейінгі экономика тұрғысынан алғанда озық 

салаларды дамытуда қазіргі ғылыми-техникалық әлеует салаларын пайдалану 

мүмкіншілігі біздің елімізде де берілген. Қазақстан қазірдің өзінде мына 

салалардағы әзірлемелер негізінде ғылымды көп қажет ететін өндірістерді 

дамыту үшін белгілі бір ғылыми базаға ие, оның ішінде: биотехнологиялар 

(ауыл шаруашылығы дақылдарының жаңа сорттары мен жануарлардың 

генотиптері, бактериялар штамдары және басқалары); ядролық технологиялар; 

ғарыштық технологиялар; жаңа материалдар, химиялық өнімдер және 

басқаларды жасау. Ғылыми-техникалық және өндірістік ұйымдар мен 

кәсіпорындардың инновациялық қызметін ынталандыруға, ғылым мен 

инновациялар салаларына инвестициялар тартуға, өнеркәсіп пен қызмет 

көрсету саласына инновациялардың жылдамырақ енуіне бағытталған заң 

шығару базасы да елімізде барынша жетілдіріліп жатыр. Бұл дегеніміз, бізде 

индустриалды-инновациялық саясаттың алғышарты жасалып қойғанын 

көрсетеді. 

Үдемелі индустриялық-инновациялық даму бағдарламасын жүзеге 

асыруға арналған кеңестің қорытындысы бойынша, сонау жылдары дағдарыс 

дауылы дамуға кедергі келтіріп, экономиканы тұралатып тұрған тұста қолға 

алынған индустрияландырудың бергені аз емес. Үкімет те Индустрияландыру 

картасында межеленген бағдарламалардың нақты орындалуына баса мән беріп, 

көрсеткіштердің орындалуын қатаң қадағалаған. Нәтижесі де баршылық. 

Мәселен, индустрияландыру бағдарламасы жүзеге асқан 4-5 жыл ішінде 672 

жоба іске қосылыпты. Ең бастысы, 69 мыңға тарта жаңа жұмыс орындары 

ашылған. Сөйтіп, жаһанды жұмыссыздық атты құбылыс жалмап тұрған тұста 

Қазақстанның осы саладағы көрсеткіші уыста ұсталды. Сонымен қатар, өткен 

жылдар ішінде индустрияландыру арқасында Қазақстанда бұған дейін 

шығарылмаған 325 түрлі жаңа өнімдер өндірісі игеріле бастаған. Бұл да 

индустрияландыру саясатының ел игілігіне айналғанының нақты көрінісі. 

Үдемелі индустриялық-инновациялық даму бағдарламасы аясындағы 12 

негізгі индикатордың 10-ында жоспарлы өсім көрсеткіші тіркеліпті. Мәселен, 

2008 жылмен салыстырғанда өңдеуші өнеркәсіп саласындағы қосылған құн 

салығының нақты өсімі 2013 жылы 24,5 пайызға артқан. Ел кәсіпорындарының 

инновациялық белсенділік көрсеткіші де екі есеге өсіпті. Жалпы ішкі өнімдегі 

энергияның қамтымдылық деңгейі 2008-2012 жылдар аралығында 13,6 пайызға 

төмендеген. Бұл бәсекелестікке қарай бетбұрысты білдірсе керек. Тоқтала 

кететін жайт, машина жасау, құрылыс индустриясы мен химиялық өнеркәсіп 

салалары өңдеуші өнеркәсіптегі өсімнің негізгі драйверлері саналады. Бұл ретте 

машина жасау 75 пайызға, металл емес өндіріс пен минералды өнімдер 47 

пайыз, химиялық өнеркәсіп 28 пайызға өскен. Бұдан бөлек, Үкімет 

индустрияландыру картасындағы жобалардың жүзеге асуын жүйелі қадағалап 

келеді. Жұмыс тобының мәліметтеріне қарағанда, картадағы жобалардың 80 

пайызында жұмыс жоспарға сай жүріп жатса, шамамен 300 жоба өздерінің 

толық өндірістік қуатына мінген. Тұтастай алғанда, Индустрияландыру 

картасына ілінген жобалар арқасында 3,2 триллион соманың өнімдері 

шығарылған. Ал Карта аясындағы жобалардың шет мемлекеттерге экспортқа 

шығарған өнімдер құны 133 млрд. теңгені құрайды. Сонымен қатар, Үкімет 

қазір 48 республикалық жобаны жіті бақылауға алған. Ал сол 48-дің 15-і бірінші 

бесжылдық аясында іске қосылады деп жоспарланса, республикалық 

жобалардың басым бөлігі, атап айтқанда 8 трлн. теңгені құрайтын 33 жоба 

келесі бесжылдықта іске қосылмақ. Сөйтіп, индустрияландыру 

бағдарламасының нақты нәтижелері екінші бесжылдықта сезіле бастайтынға 

ұқсайды. Бейнелі түрде алсақ, бірінші бесжылдық индустрияландырудың 

іргетасын қалады, енді негізгі жұмыс жанданбақ. Ендеше, бұл кезең Үкіметтен 

бұрынғыдан да сауаттылықты талап етеді. 

Елбасының сөзіне қарағанда, 2017 жылға дейінгі қабылданған Мұнай 

және газ секторын дамытудың кешенді жоспарына сәйкес, елімізде мұнай өңдеу 

17,5 млн тоннаға, мұнай тасымалы 98 млн тоннаға жетуі тиіс. Газ өндіруді 

жылына 35 млрд текше метрге жеткізу міндеті де бар. Мұның барлығы 

экономика үшін аса маңызды салалар екеніне тоқталған Елбасы осы бағытта 

білікті кадрларды даярлаудың маңыздылығын ерекше атап өтті. Президенттің 

айтуынша, білікті кадрлар ең алдымен индустрияландыру сұранысының 

талаптарына жауап беруі тиіс. Соған орай, Білім және ғылым министрлігі мен 

барлық өңірлер алдында білікті мамандар дайындау міндеті тұр. Жаңа жұмыс 

орындары елдің экспорттық әлеуеттін арттыратын қайта өңдеу саласында, 

макроэкономикалық тұрақтылық пен оның өсіміне қаржылық негізді 

қамтамасыз ететін дәстүрлі шикізат секторы, инновациялық және қызмет 

көрсету салаларында ашылатыны көзделіп отыр. Сонымен қатар, 2015-2019 

жылдарға арналған Үдемелі индустриялдық-инновациялық даму мемлекеттік 

бағдарламасы «Қазақстан-2050» Стратегиясы мен әлемнің 30 дамыған елі 

қатарына кіру мақсатының маңызды құралына айналатын болады. 

Нарықтық экономика жағдайында кәсіпорын ресурстарын тиімді 

пайдалану өзекті  мәселеге айналып отыр. Өйткені кәсіпорындар қызметін 

жоспарлауға қолданылған көрсеткіштер мен процедуралардың, мысалы, 

өндірілген өнімнің көлем  құны мен өнімнің өзіндік құнының жоғары болуы 

салдарынан жеңісті бәсекелестікке әкелмейтіндігі анықталады және   

бәсекелестердің  пайда болуы  дәстүрлі пайданы алуға кедергі келтіріп қана 

қоймайды, сонымен қатар кей жағдайларда пайданы ең төменгі деңгейге дейін 

төмендетеді. 

Кәсіпорында ресурстарды тиімді пайдалану жүйесін жетілдіру, 

шығындарды төмендету қажеттілігін кәсіпорын басшылары түсінеді. Бұл жерде 

туындайтын мәселе біреу ғана, ол осы шараларды қалай жүзеге асыру 

жолдарын қарастыруды талап ету, есептеу жолдарын жетілдіру. Кәсіпорын 

ресурстарын тиімді пайдалану негізінде шаруашылық субъектінің 

рентабельділігін жоғарлату жолдарын жетілдіру, қолда бар қорлар жағдайында  

сатып алу көлемін қалай жоспарлау керек, қандай процестерді жетілдіруге ең 

алдымен қаражаттарды инвестициялау керек және т.б. осындай басты 

мәселелерді шешу қажет.  

«Қаржы ресурстары» категориясына бір мәнді және негізделген 

талқылама жасау дегеніміз - оның қаржы қатынастарының материалды 

тасымалдаушысы ретіндегі, қаржы ресурстарына тән  ішкі мазмұнын, 

кәсіпорынның қаражаттар айналымындағы олардың ролін, қызметтерін 

анықтауды білдіреді. 

